
ABSTRAK 

Objektif kajian ini ialah mengkaji kesedaran dan pengetahuan pengguna terhadap 
label nutrisi di Kota Kinabalu. Seramai 382 responden telah dipilih secara rawak dan 
borang soalselidik soalan jenis tertutup digunakan. Majoriti responden adalah 
perempuan, pekerja biasa dan berumur di antara 20-29 tahun yang berpendidikan 
sekurang-kurangnya tahap sekolah menengah dan mempunyai min umur 33+8.4 
tahun. Keputusan mendapati jantina mempunyai perbezaan yang nyata dengan 
kesedaran eX 2=74.894, p<O.Ol) dan frekuensi membaca label nutrisi eX 2=22.428, 
p<O.OOl). Perempuan yang merasakan label nutrisi penting lebih cenderung 
membaca label nutrisi eX 2 =52.075, p<O.OOl). Tahap pendidikan mempengaruhi 
secara langsung kepada kesedaran tentang kewujudan perundangan pelabelan ex 
2=172.050, p<O.Ol) dan kekerapan membaca label nutrisi ex 2 =86.000, p<O.OOl). 
Ciri-ciri demografik responden menunjukkan hubungan yang signifikan terhadap 
pengetahuan penggunaan label nutrisi. Responden perempuan ez=-2.188, p=0.029), 
berumur 20-29 tahun eX 2 =33.930, p<O.OOl), berpendidikan diploma ke atas eX 2 

=70.281, p<O.OOl), serta menceburi dalam bidang professional dan golongan pelajar 
ex2 =23,905, p<O.OOl) menunjukkan pengetahuan yang lebih baik. Kesimpulannya, 
pengetahuan pengguna penting untuk meningkatkan kesedaran dan penggunaan 
terhadap label nutrisi. Sumber utama responden mendapat pengetahuan tentang 
label nutrisi adalah melalui media elektronik. Faktor-faktor responden tidak membaca 
label nutrisi boleh dikurangkan dengan sistem simbol dan penyampaian maklumat 
secara ringkas dan mudah difahami. Secara keseluruhan, kesedaran pengguna 
adalah rendah dan tahap pengetahuan responden di Kota Kinabalu adalah sederhana 
dan boleh dipertingkatkan lagi. Kajian seterusnya boleh fokus kepada pandangan dan 
kepercayaan terhadap label nutrisi di kalangan pengguna termasuk pengguna yang 
tidak menerima pendidikan formal dan buta huruf. 

ABSTRACT 

CONSUMER AWARENESS AND KNOWLEDGE ON NUTRITION LABEL IN 
KOTA KINABALU 

Objective of this study is to determine awareness and knowledge on nutritional label 
among the consumer in Kota Kinabalu by using questionnaires. Total of 382 
respondents were randomly chosen. Majority of the respondents are female with age 
mean 33+ 8.4 years old and level of education at least secondary. Variable sex found 
to have significant differences with awareness of label usage (X 2=74.894, p<O.Ol) 
and frequency of using nutrition label (X 2=22.428, p<O.OOl). Females who feel 
nutritional label is important more likely to read the nutritional label (X 2 =52.075, 
p<O.OOl). Knowledge of the respondent directly affects the awareness of respondent 
on the existence law on nutritional labeling (X 2=172.050, p<O.Ol) and frequency of 
reading nutritional label (X 2 =86.000, p<O.OOl).Social demographic respondents had 
significantly affected the knowledge on the usage of nutritional labels. Female (z=-
2.188, p=0.029), age 20-29 years old (X 2 =33.930, p<O.OOl), at education level at 
least diploma ex 2 =70.281, p<O.OOl), work as professional and students (X 2 
=23,905, p<O.OOl) were found more knowledgeable on the usage of nutritional label. 
In conclusion, knowledge of respondent on the nutritional label is important to 
increase the awareness and usage of nutritional label. Most of respondents get their 
knowledge on nutritional label through mass media. Factors of respondents not 
referring to nutritional label for instance do not understand or confused about 
information provided can be decreased by using symbol system. Overall respondent's 
awareness is low and knowledge of respondent in Kota Kinabalu is moderate and can 
be improved. Further study can be focused on the opinion and reliability of consumer 
on the nutritional label by involving special group of consumer like those does not 
formally educated and illiterate. 

BABl 

PENDAHULUAN 

1.1 Pengenalan 

Mengikut Akta Makanan 1983 dan Peraturan-peraturan 1985, "label" meliputi segala 

segala tanda, jenama, simbol, benda bergambar atau perkara perihalan yang 

bertulis, bercetak dan dicap pada apa-apa jenis makanan atau dilekatkan pada 

makanan, dimasukkan ke dalam makanan sehingga menjadi sebahagian daripada 

makanan atau disertakan dengan makanan. Ia merangkumi nama hasilan, ramuan, 

sekatan berat, penandaan tarikh, nama dan alamat pengeluar, label pemakanan 

(label nutrisi), jenama, tanda dan benda bergambar. 

Label nutrisi merupakan senarai nutrien yang dipaparkan pada label makanan 

dan memberikan informasi tentang kandungan nutrien dalam sesuatu produk 

(Kementerian Kesihatan Malaysia, 2006). Menurut Baltas (2000), label nutrisi 

bertujuan untuk membolehkan pemilihan pengguna, meningkatkan permintaan 

produk yang lebih sihat, menggalakkan persaingan atas kualiti nutrisi produk dan 

merangsang perkembangan dan penghasilan produk yang dibaiki ciri nutrisi. Pada 

tahun 2003, peraturan baru telah diwujudkan iaitu menyediakan label pemakanan 

(label nutrisi) secara mandatori pada label makanan (Tee, 2001). 

Pada tahun 2003, satu kajian mengenai pengetahuan dan respon pengguna 

terhadap label makanan telah dilakukan oleh siswahzah Sekolah Sains Makanan dan 

Pemakanan. Kajian ini sekali lagi diljalankan di daerah Kota Kinabalu kerana terdapat 

perubahan dan perkembangan yang ketara di negeri Sabah (Unit Perancang Ekonomi 

Jabatan Perdana Menteri Putrajaya, 2006). Perubahan kesedaran pengguna dari segi 

frekuensi pengguna yang merujuk kepada label nutrisi semasa membeli-belah dan 

pengetahuan pengguna terhadap label nutrisi dapat diketahui. 

Mengikut kamus Dewan Bahasa (1996), pengetahuan adalah perihal 

mengetahui, informasi atau maklumat yang diketahui atau disedari oleh seseorang 

manakala kesedaran bererti perihal (keadaan dan lan-lain), sedar (akan sesuatu), 

keinsafan atau ingatan. Kesedaran terhadap label nutrisi memainkan peranan penting 

dalam pemilihan makanan pengguna kerana ini dapat membantu pengguna dalam 

pengamalan hidup yang sihat dan mencegah penyakit (Kementerian Kesihatan 

Malaysia, 2006). Label nutrisi merupakan sumber informasi yang tersedia kepada 

pengguna tentang kandungan sesuatu produk (Blistein & Evans, 2006). 

Pengguna merupakan sesiapa sahaja yang memperolehi atau menggunakan 

barang mahupun perkhidmatan untuk kegunaan diri sendiri, rumah tangga atau sesi 

rumahnya. Oleh itu, setiap orang adalah pengguna. Pengguna perlu selalu membuat 

pemilihan makanan kerana kita memerlukan makanan untuk hidup. Pengguna perlu 

memanipulasikan informasi pada label makanan (Stuart et. a/./ 2004) dan 

memerlukan informasi untuk membuat pemilihan makanan (Wandel, 1997). Bagi 

membolehkan pemahaman, pengguna memerlukan kemahiran dan keupayaan 

seperti dapat membaca dan menulis (literacy> serta mempunyai kebolehan dalam 

pengiraan (numeraql) (Food Advisory Committee, 2002). Oleh yang demikian, label 

nutrisi harus dipaparkan dengan cara yang mudah dibacakan dan ditulis dengan 

bahasa yang senang difahami supaya pengguna boleh mendapat maklumat yang 

lengkap dan membuat pilihan semasa membeli sesuatu produk makanan dengan 

berpandukan kenyataan yang benar dan bukan bersifat promosi (Consumer 

European Communit Group, 1992). 

Persatuan Pemakanan Malaysia (2000) mencadangkan pengguna supaya 

mengelakkan pengambilan lemak berlebihan dengan memilih makanan yang rendah 

lemak dan kolesterol dalam Panduan Diet Malaysia. Terdapat kaitan rapat yang 

membuktikan pengguna yang merujuk kepada label nutrisi mengamalkan diet yang 

mempunyai lemak yang lebih rendah daripada mereka yang tidak merujuk kepada 

label nutrisi (Neuhouser et a/./ 1999). Pengguna banyak mengetahui tentang 

kepentingan pemakanan dan nutrisi untuk mengekalkan kesihatan dan mencegah 

penyakit. Peningkatan kesedaran telah ditunjukkan dalam perubahan tabiat semasa 

membeli-belah kerana pengguna pada masa kini memilih produk atas kualiti dan nilai 

nutrisinya (Kementerian Kesihatan Malaysia, 2006). 

Menurut Rayner (1995), bagi meningkatkan pengetahuan pengguna terhadap 

label makanan dan mengoptimumkan penggunaannya, informasi pada label mesti 

jelas dan konsisten untuk mencapai keberkesanannya, reka bentuk perlabelan 

seharusnya dikaji secara berterusan dari semasa ke semasa untuk membuat 

pembaharuan. Kepentingan memahami pelabelan makanan dan kandungan nutrien 

diberikan penekanan oleh kerajaan Malaysia. Salah satu aspek dalam tujuan kempen 

cara Hidup Sihat 1997 yang bertemakan "Makan Untuk Kesihatan" yang dilaksanakan 

oleh Bahagian Promosi Kesihatan Kementerian Kesihatan Malaysia ialah memahami 

pelabelan makanan (Kementerian Kesihatan Malaysia, 1997). Pemahaman 

penggunaan label adalah begitu penting sekali untuk membuat pilihan yang baik atas 

makanan (Hawkes, 2007). 

Dalam kajian lepas, keputusan menunjukkan pengguna membaca label nutrisi 

dan prihatin kepada kesihatan dan nutrisi. Selain itu, pengguna juga didapati tidak 

faham atau tidak menggunakan informasi pada label nutrisi dengan betul (Anderson 

et aI., 1999). Kajian tentang kefahaman dan penggunaan label nutrisi telah 

dilakukan. Kefahaman informasi nutrisi yang dipaparkan pada label makanan dapat 

dibayangkan jika pengguna dapat mengenali dan tahu setiap penamaan nutrisi dan 

unit pengiraan nutrisi (Cowbum & Stockley, 2005). 

Sebelum ini, kajian banyak dijalankan untuk menguji hubungan antara 

penggunaan label makanan dengan pemakanan (Neuhouser et aI., 1999). Selain itu, 

keputusan kajian mengenai peranan dan penggunaan label nutrisi serta 

kepercayaannya tentang kaitan pemakanan dan penyakit telah membukti informasi 

nutrisi label makanan penting kepada pengguna (Smith et aI., 1999). Banyak usaha 

juga dilakukan dalam polisi label nutrisi kerana pakar kesihatan dan pengguna 

berpendapat bahawa kefahaman informasi nutrisi pengguna akan membantu mereka 

untuk membuat pemilihan makanan yang lebih sihat (Byrd-Breddbenner et aI., 2000; 

Rayner et aI., 2002) dan memainkan peranan dalam pendidikan pemakanan dan 

perubahan pengambilan diet (Morris, 1993; Byrd-Bredbenner, 1994). 

Label nutrisi yang dipaparkan pada makanan bukan sahaja memberi kesan 

kepada pengguna dan industri makanan malah dagangan antarabangsa (Scarbrough 

et aI., 1996). Tambahan pula, Blitstein & Evans, (2006) juga menegaskan bahawa 

penggunaan informasi pada label nutrisi dapat mengurangkan risiko kepada penyakit. 

Walaupun bilangan pengguna yang menggunakan label nutrisi telah banyak 

meningkat, kefahaman pengguna terhadap informasi pada label nutrisi dijadikan isu 

yang dititikberatkan (Baltas, 2000). Ini kerana kefahaman pengguna terhadap label 

nutrisi adalah penting untuk membolehkan pengguna menginterpretasikan maklumat 

pada label nutrisi (Lappalainen et al., 1998). 

Memandangkan label nutrisi memainkan peranan yang penting kepada 

pengguna maka kesedaran dan pengetahuan pengguna terhadap label nutrisi perlu 

dikajikan. Jadi, objektif untuk mengkaji tahap kesedaran dan pengetahuan 

pengguna terhadap label nutrisi di Kota Kinabalu adalah seperti berikut. 

1.2 Objektif 

i. Mengkaji kesedaran dan tahap pengetahuan pengguna terhadap label 

nutrisi di Kota Kinabalu. 

ii. Mengkaji hubungan antara demografik pengguna dengan kesedaran dan 

pengetahuan pengguna terhadap label nutrisi. 

iii. Mengkaji fa ktor-faktor yang mempengaruhi kesedaran dan tahap 

pengetahuan terhadap label nutrisi. 

4 

BAB2 

ULASAN KEPUSTAKAAN 

2.1 Latar Belakang Codex Alimentarius 

Pada tahun 1962, Pertubuhan Makanan dan Pertanian (FAa) dengan Pertubuhan 

Kesihatan Sedunia (WHO) menubuhkan Codex Alimentarius Commission dan 

melaksanakan program piawai makanan dengan usahasama organisasi Pertubuhan 

Makanan dan Pertanian (FAO)/ Pertubuhan Kesihatan Sedunia (WHO). Codex 

Alimentarius Commission ini membuat keputusan muktamad atas kod dan piawai 

makanan dan menyenaraikannya dalam rujukan antarabangsa yang dikenali sebagai 

Codex Alimentarius (Kementerian Kesihatan Malaysia, 2006). 

Selain daripada itu, sehingga kini, Codex Alimentarius mempunyai piawai 

makanan bagai pelbagai jenis komoditi makanan, kod amalan kebersihan dan 

teknologi, penilaian racun perosak, bahan penambahan makanan, dadah veterinar, 

serta kadar maksimum bagi residu racun perosak dan kontaminan (Sahagian 

Keselamatan dan Kualiti Makanan, 2005). 

2.1.1 Codex Melalui Perspektif Antarabangsa 

Panduan antarabangsa atas polisi label nutriSi adalah berasaskan garis panduan 

Codex Alimentarius (Hawkes, 2004). Peranan Codex Alimentarius adalah untuk 

melindungi kesihatan pengguna dan menggalakkan amalan yang adil dalam 

perdagangan makanan antarabangsa (Scarbrough et al., 1996). Codex Committee on 

Food Labelling (CCFL) berusaha rapat dengan Codex Committee on Nutrition and 

Foods for Special Dietary Uses (CCNFSDU) atas perkara yang berkaitan dengan asas 

saintifik terhadap informasi nutrisi dan kesihatan atas label makanan (Hawkes, 

2004). Tanggungjawab CCNFSDU adalah atas pemakanan mana kala CCFL adalah 

pelabelan pemakanan dan menghuraikan teks pelabelan pemakanan yang asas 

(Kementerian Kesihatan Malaysia, 2006). 

Setakat ini, Codex Committeetelah membangunkan tiga piawai dan panduan 

yang berkaitan dengan pelabelan pemakanan (Hawkes, 2004). Ketig-tiga piawai dan 

panduan mengenai pelabelan pemakanan adalah seperti yang berikut: 

i. General Standard for the Labelling of Pre-package Foods (Codex Stan 

1_198~ revised 1991, 2001) 

ii. General Standard for the labeling and Claims for Pre-package Foods for 

Special Dietary Uses (Codex Stan 146_1985) 

iii. Guidelines on Nutrition Labelling (CAC/GL 2_198~ revised 1993) 

Menurut Perbadanan Kesihatan Sedunia, WHO (1985), Piawai Umum bagi 

Pelabelan Produk Pra-bungkus, General Standard for the Labelling of Pre-package 

Foods tidak merujuk kepada label nutrisi secara spesifik. Akan tetapi ia telah 

merekodkan prinsip-prinsip di mana "makanan pra-bungkus tidak seharusnya 

menghuraikan atau meletakkan apa-apa label yang palsu, mengelirukan, tidak boleh 

diterima atau memberi gambaran yang salah tentang ciri-ciri prod u k". Dari segi 

Piawai Umum bagi Pelabelan dan Akuan Pemakanan Produk Pra-bungkus untuk 

Penggunaan Khusus, General Standard for the labeling and Claims for Pre-package 

Foods for Special Dietary Uses menghuraikan prinsip ini dengan mencadangkan 

semua makanan yang mempunyai kegunaan diet yang khusus harus memaparkan 

label nutrisi (WHO, 2001). Menurut WHO (2003), Panduan Pelabelan Pemakanan, 

Guidelines on Nutrition Labelling mencadangkan bahawa pelabelan pemakanan 

adalah secara sukarela kecuali terdapat tuntutan pemakanan dibuat pada produk 

makanan tersebut (Rujuk Jadual 2.1). 

Selain menjadi sebagai panduan dalam penggubalan peraturan-peraturan 

kebangsaan, Codex Alimentarius telah menjadi satu badan yang bertaraf 

antarabangsa dalam arena perdagangan apabila ia diiktiraf secara rasmi oleh 

Pertubuhan Perdagangan Antarabangsa (WTO) dalam Agreement on the application 

of Sanitary and Phytosanitary (SPS) dan Agreement on Technical Barriers to Trade 

(TBT). Dalam kedua-dua perjanjian SPS dan TBT, piawai dan teks yang berkaitan 

dengan Codex diterima sebagai rujukan antarabangsa bagi memudahkan proses 

perdagangan. Di samping itu, ia memainkan peranan penting untuk menyelesaikan 

pertikaian-pertikaian perdagangan antarabangsa (Sahagian Keselamatan dan Kualiti 

Malaysia, 2005). 

2.1.2 Panduan Codex Terhadap Label Nutrisi 

Pelabelan pemakanan adalah efektif dalam membekalkan pengguna informasi 

tentang kandungan nutrisi sesuatu makanan supaya pemilihan yang bijak dapat 

dilakukan dan mendatangkan kebaikan kepada kesihatan orang awam dengan 

penggunaan butiran-butiran nutrien pada label. Selain daripada itu, pelabelan 

pemakanan yang efektif juga akan memasukkan informasi nutrisi tambahan pada 

label makanan (Hawkes, 2004). Jadual 2.1 menunjukkan ringkasan bagi Panduan 

Pelabelan Pemakanan Codex. 

Jadual 2.1 Ringkasan panduan pelabelan pemakanan Codex 

Panduan Codex Terhadap Label Nutrisi 

• Pelabelan pemakanan haruslah secara sukarela kecuali tuntutan pemakanan 

dibuat. 

• Apabila tuntutan pemakanan dibuat, empat nutrien iaitu tenaga, protein, 

karbohidrat dan lemak adalah mandatori dan nutrien lain yang dibuat tuntutan. 

• Gentian kasar harus dipaparkan jika tuntutan dibuat ke atas gentian kasar. 

• Jika tuntutan dibuat ke atas karbohidrat, kandungan gula harus disenaraikan. 

• Apabila tuntutan dibuat ke atas lemak, kandungan lemak tepu dan poli tak tepu 

harus disenaraikan. 

• Sebarang nutrien yang diiktirafkan oleh perundangan antarabangsa yang 

penting dalam pengekalan status nutrisi juga boleh disenaraikan. 

• Nutrien harus disenaraikan dalam per 100g atau per 100ml atau per hidangan. 

Sumber: WHO (1993) 

Panduan yang dibekalkan dalam Jadual 2.1 adalah fleksibel bagi negara

negara berdasarkan perundangan di negara masing-masing. Satu pindaan telah 

dilakukan pada Mac tahun 2003 pada Sesi 31 Codex Committee on Food Labelling. 

Pindaan ini telah diterima oleh Codex Alimentarius Commission pada Jun tahun 2003. 

Perubahan utama adalah berkaitan dengan cadangan baru untuk melabelkan 

kolesterol, asid lemak tepu, mono tak tepu dan poli tak tepu jika tuntutan dibuat ke 

atas kolesterol. Asid lemak trans boleh dipaparkan pada label nutrisi apabila tuntutan 

dibuat ke atas kolesterol atau asid lemak dan dengan syarat jika dibenarkan oleh 

perundangan di negaranya (Hawkes,2004). 

2.1.3 Codex melalui Perspektif Malaysia 

Kerajaan Malaysia menyedari tentang keperluan untuk menyelaraskan piawai 

makanan dengan Codex. Ini bertujuan untuk mempromosikan dan membantu 

perdagangan domestik dan antarabangsa dan juga melindungi kesihatan pengguna 

Malaysia. Malaysia telah menjadi ahli Codex sejak tahun 1971, terlibat aktif dalam 

kebanyakan aktiviti Codex dan dilantik sebagai Regional Coordinator for Asia pada 

tahun 2001-2003 (Kementerian Kesihatan Malaysia, 2006). Jawatankuasa 

Kebangsaan Codex (National Codex Committee) (NCC) telah ditubuhkan pada tahun 

1985 untuk merumuskan pendirian kebangsaan di dalam pelbagai perkara yang 

berkaitan dengan Codex (Kementerian Kesihatan Malaysia, 2006). 

Menurut Bahagian Keselamatan dan Kualiti Makanan 2005, keahlian 

jawatankuasa ini terdiri daripada kementerian, jabatan kerajaan, perbadanan, 

lembaga, badan professional, sektor swasta, ahli akedemik, industri penyelidikan, 

pengguna dan industri makanan. Sehingga kini, terdapat sejumlah 21 Jawatankuasa 

Keeil Codex, National Codex Sub-committees (NCS), 3 Codex Task Forces dan 7 

Kumpulan Kerja bekerjasama dalam kerja mengkaji, menyemak dan mencadangkan 

draf piawai Codex di peringkat antarabangsa. NCC dipengerusikan oleh Timbalan 

Ketua Pengarah Kesihatan (Kesihatan Awam), Kementerian Kesihatan Malaysia. 

Bahagian Keselamatan dan Kualiti Makanan, Jabatan Kesihatan Malaysia merupakan 

Secretariat NCC dan Codex Contact Point di Malaysia (Kementerian Kesihatan 

Malaysia, 2006). 

2.2 Pelabelan Pemakanan 

label bermaksud sebarang deskriptif seperti jenama, tanda, atau gambar yang sama 

ada dicetak, distensil, diukur atau dilekatkan pada atau disertakan bersama makanan 

(Kementerian Kesihatan Malaysia, 1997). Label makanan merangkumi nama hasilan, 

ramuan, sekatan berat, penandaan tarikh, nama dan alamat pengeluar, arahan 

penyimpanan dan label nutrisi (Akta Makanan 1983 dan Peraturan-peraturan 1985). 

label nutrisi (label pemakanan) pada label makanan dapat membantu pengguna 

dalam membuat pemilihan terhadap pelbagai jenis makanan yang ada (Kementerian 

Kesihatan Malaysia, 2006). Ia merupakan akuan yang benar mengenai kualiti 

pemakanan bahan makanan tersebut (Tee, 2001). 

Selain mengenalpasti makanan yang berkhasiat untuk keperluan, pelabelan 

yang sistematik serta mudah difahami penting bagi pengguna dalam membuat 

pilihan mengikut citarasa masing-masing. lsi kandungan yang lengkap pada label 

amat diperlukan oleh pengguna dalam merancang pengambilan makanan. Bahasa 

yang ringkas pada label juga dapat memudahkan penggguna untuk memahami isi 

kandungan pada sesuatu produk makanan (Kementerian Kesihatan Malaysia, 2006). 

Selain daripada itu, label nutrisi yang lengkap adalah amat penting dalam menjamin 

kualiti bagi sesuatu produk makanan (Byrd-Breddbenner et al., 2000). 

2.2.1 Pelabelan Pemakanan Antarabangasa 

Pada tahun 2004, Pertubuhan Kesihatan Sedunia (WHO) mengkaji semula peraturan 

pelabelan pemakanan antarabangsa untuk mendapat satu gambaran keseluruhan 

tentang perkembangan peraturan. Selain daripada itu, pertubuhan ini juga 

membincangkan perkembangan dan perlaksanaan peraturan pelabelan pemakanan 

pada masa dahulu dan masa yang akan datang di negara dan daearah yang 

berlainan di seluruh dunia (Hawkes, 2004). Seperti yang ditunjukkan dalam Jadual 

2.2, keharmonian mempengaruhi Codex Alimentariu5 pelabelan pemakanan adalah 

secara sukarela di kebanyakan negara kecuali jika tuntutan pemakanan atau 

makanan tersebut mempunyai kegunaan pemakanan yang khusus (Tee et aI., 2002). 

Secara keseluruhannya, setiap negara atau daerah mempunyai satu daripada 

empat jenis keadaan peraturan yang ditunjukkan dalam Jadual 2.2. Peraturan 

pelabelan pemakanan di 74 buah negara dan daerah yang berlainan telah 

disenaraikan (Rujuk Jadual 2.2). Menurut Hawkes (2004), terdapat empat jenis 

keadaan peraturan yang digunakan. Empat jenis keadaan peraturan adalah seperti 

yang berikut: 

i. Pelabelan pemakanan mandatori pada semua makanan pra-bungkus 

ii. Pelabelan pemakanan sukarela di mana hanya mandatori pada makanan 

yang tuntutan pemakanan dibuat 

iii. Pelabelan pemakanan sukarela di mana menjadi mandatori pada 

makanan yang mempunyai fungsi pemakanan yang khusus 

iv. Tidak terdapat peraturan yang khusus pada pelabelan pemakanan 

